
Beynəlxalq hüquq təhlükəsiz  
diplomatik fəaliyyətə təminat verir Bax  6

Azərbaycanın mövqeyi aydın,  
addımları qətiyyətlidir

Ermənistan isə hərdəmxəyallıqdan ayrıla bilmir

Çox təəssüf ki, biz Ermənistan 
tərəfindən bunun tamamilə əksini 
görürük. Bu dövlətin rəsmiləri 
istənilən beynəlxalq tədbirdə regi-
onun və dünyanın çağırışlarına ar-
zulanan səviyyədə müsbət cavab, 

normal bəyanatlar verir və bir neçə 
saatdan sonra, uzaqbaşı, ertəsi gün 
dediklərinin hamısını inkar edirlər. 
Tanınmış rusiyalı politoloq İqor Ko-
rotçenkonun dediyi kimi, “Sonu ol-
mayan bu yol tarixi dalana, eyni 

səhvlərin təkrarlanmasına aparır”.
Rusiyalı başqa bir ekspert – 

Andrey Syomin isə xatırladır ki, 
Ermənistan rəhbərliyinin Krem-
lin ünvanına səsləndirdiyi ittiham-
lar tamamilə əsassızdır: “Çün-

ki baş verən proseslər haqqında 
Ermənistanın konkret mövqeyi yox-
dur. Rusiya Yerevanın nə istədiyini 
bilmədiyi halda, onları necə müdafiə 
edə bilər?” 

(ardı 3-cü səhifədə)

Bizim sözümüz imzamız qədər keçərlidir.
İlham ƏLİYEV 

Azərbaycan Respublikasının Prezidenti

Zaman, həqiqətən, Azərbaycanın xeyrinə işləyir. Beynəlxalq ekspertlərin 
fikrincə, zamanın bu istiqamətə yönəldilməsində Azərbaycanın apardığı 
ədalətli siyasətin və uğurlu diplomatiyanın da rolu böyükdür. Türkiyənin Xari-

ci İşlər naziri Mövlud Çavuşoğlunun fikrincə, Azərbaycanın uğurlarının təməlində 
mövqe aydınlığı və məqsədə çatmaq üçün nümayiş etdirilən prinsipiallıq, sözünün 
üstündə durmaq, qətiyyətli addımlar atmaq kimi vacib əməllər dayanır. 

N.N.Ağayevin Göyçay Rayon 
İcra Hakimiyyətinin başçısı 

təyin edilməsi haqqında 

Azərbaycan Respublikası 
Prezidentinin Sərəncamı
Azərbaycan Respublikası Konstitusiyasının 

 124-cü maddəsinin II hissəsini rəhbər tutaraq 
qərara alıram:

Natiq Nuşravan oğlu Ağayev Göyçay Rayon İcra 
Hakimiyyətinin başçısı təyin edilsin.

İlham ƏLİYEV 
Azərbaycan Respublikasının Prezidenti

Bakı şəhəri, 17 oktyabr 2022-ci il

Birinci vitse-prezident Mehriban Əliyeva 
Ermənistanın xalqımıza qarşı törətdiyi 
terror aktları ilə bağlı paylaşım edib

Azərbaycanın Birinci vitse- prezidenti 
Mehriban Əliyeva rəsmi “Instagram” 
səhifəsində Ermənistanın xalqımıza qarşı 
törətdiyi terror aktları ilə bağlı paylaşım 
edib. 

AZƏRTAC paylaşımı təqdim edir: 
“Erməni terrorizminə son! Стоп 
армянскому терроризму! Stop Armenian 
terrorism!”. 

Gəncə yenidən dünyanın 
diqqət mərkəzindədir

Gəncədə iki il qabaq erməni hərbi birləşmələrinin törətdikləri terror aktları 
yenə dünyanın diqqət mərkəzindədir. Xarici ölkələrdən gələn rəsmi qo-
naqlar, diplomatik korpusların nümayəndələri, KİV təmsilçiləri 2020-ci il 

 ok tyabrın 4-ü, 5-i, 8-i , 11-i və 17 –də şəhərdə törədilən cinayətin izlərini öz gözləri 
ilə görür və dəhşətə gəldiklərini açıq-aşkar büruzə verirlər.

(ardı 6-cı səhifədə)Dövlət müstəqilliyimizin 
bərpası milli kimliyimizin 
rəsmi təsdiqidir

Xalqımızın tarixindəki həlledici 
və unudulmaz günlərdən biri də 
Müstəqilliyin Bərpası Günüdür. 

Düz 31 il öncə – 1991-ci ilin 18 oktyabrın-
da “Azərbaycan Respublikasının dövlət 
müstəqilliyi haqqında” Konstitusiya 
 Aktının qəbulu ilə bir daha suverenliyi-
mizi bəyan etmişik. Bununla da biz XX 
əsrdə ikinci dəfə öz dövlətçiliyimizin var-
lığını gur səslə, qəti inamla dünyaya bil-
dirmişik. 

Müharibədən sonra da  
davam edən təhlükə

Müharibənin ortaya çıxardığı fəsadlardan, təhlükələrdən 
biri və bəlkə də ən böyüyü minalardır. Minalar  passiv 
savaş silahı hesab olunur. Bu təhlükə müharibə 

bitdikdən sonra daha kəskin şəkil alır. Azad olunmuş 
ərazilərimizdə qələbədən sonra mina partlayışları nəticəsində 
250-dən çox vətəndaşımızın həlak olub, ağır yaralanması bu 
təhlükənin miqyasını göstərir. 

Oktyabrın 18-də Cəbrayıl rayonundakı qədim Xudafərin körpüsünün və 
ətraf ərazilərin Ermənistanın işğalından azad edilməsindən iki il ötür.

Azərbaycan–İran sərhədində, Araz ça-
yının üzərində qurulmuş bu qədim körpünün 
azad edilməsi hərbi-strateji cəhətdən mühüm 
əhəmiyyət kəsb etmiş və Arazboyu ərazilərin 
düşməndən təmizlənməsinə yol açmışdır. 

Xudafərin necə azad edildi? Döyüşlər 

əsasən harada və necə aparılıb? Ordumuzun 
əsgər və zabitləri nə kimi şücaətlər göstəriblər? 
Bu və ya digər suallara cavab tapmaq üçün 
Dövlət Sərhəd Xidmətinin bir qrup jurnalistlə 
təşkil etdiyi media-turun tərkibində Cəbrayıl 
rayonuna yollandıq. 

(ardı 3-cü səhifədə)

Azərbaycan bayrağı Xudafərin 
körpüsündə qürurla dalğalanır

Avropa İttifaqı Ermənistan–
Azərbaycan sərhədinə missiyanın 
göndərilməsini təsdiqləyib

Avropa İttifaqının (Aİ) Xarici İşlər Nazirləri Şurası 
oktyabrın 17-də keçirilmiş iclasında Cənubi Qafqaz re-
gionunda vəziyyətin monitorinqi, təhlili və hesabatının 
təqdim edilməsi məqsədilə Azərbaycanla beynəlxalq 
sərhədin Ermənistan tərəfi boyunca Avropa İttifaqının 
40-a yaxın monitorinq eksperti yerləşdiriləcəyi barədə 
qərar qəbul edib. AZƏRTAC xəbər verir ki, bu barədə 
qurum rəsmi saytında məlumat yayıb.

Bildirilib ki, monitorinq missiyası müvəqqəti xarakter daşı-
yacaq və prinsipcə iki aydan çox davam etməyəcək. Bu qərar 
Azərbaycan Prezidenti İlham Əliyev, Ermənistan baş naziri 
Nikol Paşinyan, Fransa Prezidenti Emmanuel Makron və Av-
ropa İttifaqı Şurasının prezidenti Şarl Mişel arasında keçirilmiş 
dördtərəfli görüşdən sonra verilib. Məqsəd bölgədə sülhün 
və təhlükəsizliyin bərpasının, etimadın yaradılmasının təmin 
edilməsi, həmçinin iki ölkə arasında beynəlxalq sərhədlərin 
delimitasiyası proseslərini asanlaşdırılmasıdır.

(əvvəli 1-ci səhifədə)

Xatırladaq ki, ötən il oktyabrın 1-dək 
mayın 28-ni Respublika Günü, oktyab-
rın 18-ni isə Müstəqillik Günü kimi qeyd 
edirdik. Bir il oncə dövlət başçımızın 
imzaladığı qanunla 28 May Müstəqillik 
Günü, 18 oktyabr isə Müstəqilliyin 
Bərpası Günü kimi təsdiqləndi. Beləliklə 
də tarixə dəqiq istinad sayəsində 
daha konseptual və səhih yanaşma 
sərgiləndi.

Manna, Midiya və Atropatena-
dan üzü bəri formalaşmış dövlətçilik 
ənənələrimizlə öyünə bilərik. Sonra-
kı dövrlərdə Xürrəmilər, Ağqoyunlu, 
Qaraqoyunlu, Şirvanşahlar, Səfəvilər 

dövlətləri, onların xalq və millət yolun-
dakı mübarizəsi tarixdə silinməz izlər 
buraxıb. Təkcə Səfəvilər dövlətinin 
ərazisi 1 milyon 200 min kvadratkilo-
metr olub. Azərbaycan Sovet Sosia-
list Respublikasının ərazisi isə cəmi-
cümlətani 86,6 min kvadratkilometr 
idi ki, onun da beşdəbiri 30 il ərzində 
erməni işğalına məruz qalmışdı. Yal-
nız inişil müzəffər Ali Baş Komandan 
İlham Əliyevin rəhbərliyi ilə rəşadətli 
silahlı qüvvələrimiz 44 günlük Zəfər yü-
rüşü ilə həmin əraziləri işğaldan azad 
edə bildilər. Hazırda azadlığına qovuş-
muş Qarabağ və Şərqi Zəngəzurda 
hərtərəfli bərpa-quruculuq işləri aparılır, 
sərhədlərimiz möhkəmlənir və “Böyük 
Qayıdış” həyata keçirilməyə başlayıb.

Əziz bayram kimi qeyd etdi-
yimiz Müstəqilliyin Bərpası Günü 
sayəsində dövlətimiz dünyada ta-
nındı. Azərbaycan bir sıra dövlətlərlə 
ikitərəfli, bərabərhüquqlu və diplomatik 
münasibətlər yaratmağa başladı, nüfuz-
lu beynəlxalq təşkilatlara, o cümlədən, 
Birləşmiş Millətlər Təşkilatına (BMT) 
üzv oldu. Azərbaycanın səsi BMT-nin, 
Avropa Şurasının zirvə toplantıların-
dan, yüksək tribunalarından gəldi. 
Amma şərəfli tarixin bərpası çətin sı-

naqlardan keçməli oldu. Qeyd etdiyi-
miz kimi, ərazilərimiz nankor qonşular 
tərəfindən işğal edildi, yüz minlərlə 
soydaşımız qaçqın və məcburi köçkün 
taleyi yaşamalı oldu. Xalqımızın ulu 
öndəri Heydər Əliyev, onun layiqli da-
vamçısı,  Prezident İlham Əliyev illərlə 
beynəlxalq tribunalardan Azərbaycanın 
haqq səsini dünyaya çatdırmaq üçün 
yorulmaz səylər göstərdilər. Paralel 
olaraq iqtisadiyyatımız dirçəldildi, hərbi 
gücümüz artırıldı və məqamı yetişincə 
elliklə haqq savaşına qalxaraq, suve-
renliyimizi, ərazi bütövlüyümüzü bərpa 
etdik. 

Bu gün Azərbaycan təkcə sosial-iqti-
sadi istiqamətdə deyil, elm və mədəniyyət 

sahəsində də dünyanın sürətlə inkişaf 
edən bir dövlətidir. İnformasiya-kom-
munikasiya texnologiyalarının tətbiqi, 
 “Azerspase-1” adlı ilk rabitə peykimi-
zin orbitə çıxması, təhsil şəbəkəsinin 
müasir tələblər səviyyəsində qurulma-
sı, səhiyyənin yenilənməsi, dünyanın 
super dövlətləri ilə hərtərəfli əlaqələr 
ölkəmizi regionun aparıcı dövlətinə 
çevirib. Şübhə yoxdur ki, Azərbaycan 
bundan sonra öz müstəqilliyini daha da 
möhkəmləndirəcək, işğaldan azad etdi-
yi torpaqları gülüstana çevirəcək.

Müstəqillik haqqında Konstitu-
siya Aktında bildirilir ki, bu sənəd 
Azərbaycan Milli Şurasının 1918-ci 
il mayın 28-də qəbul etdiyi İstiqlal 
Bəyannaməsinə, Azərbaycan Respub-
likasının demokratik prinsiplərinin və 
ənənələrinin varisliyinə əsaslanaraq və 
“Azərbaycan Respublikasının dövlət 
müstəqilliyinin bərpası haqqında” res-
publika Ali Sovetinin 1991-ci il 30 av-
qust tarixli Bəyannaməsini rəhbər 
tutaraq qəbul edilir və ölkədə dövlət qu-
ruluşunun, siyasi və iqtisadi quruluşun 
əsasları təsis olunur.

Otuz bir il əvvəlki dövrün siyasi 
mənzərəsi gözlərimiz önündə ictimai 

təbədüllatlar səhnəsini canlandırır. 
Meydanlar çağlayır, izdiham kükrəyirdi. 
Azadlığın nəfəsini duyan millət əzəli 
və əbədi arzusuna qovuşmağa, həmin 
tarixi anı tezləşdirməyə can atırdı. Bu, 
həmin xalq idi ki, meydan hərəkatında 
bərkimiş, Qanlı Yanvar qırğınını gör-
müş, özünün istiqlal mübarizəsində 
neçə-neçə şəhid və qurbanlar ver-
mişdi. İmperiyanın tankları da artıq 
azadlığa aparan, müstəqilliyə qovuş-
duran yolun qarşısını kəsə bilmirdi. 
Azərbaycan inadla, inamla istiqlalına 
doğru gedirdi. Həmin ilin bir payız günü 
siyasi rəhbərlik və parlament qızğın 
müzakirələrdən sonra “Azərbaycanın 
dövlət müstəqilliyi haqqında” Konstitu-

siya Aktını qəbul etməli oldu. Bununla 
da, Azərbaycanın tarixində yeni dövrün 
başlanğıcı qoyuldu. Ardınca isə dekab-
rın 29-da ölkədə ümumxalq səsverməsi 
keçirildi və xalqın iradəsi özünün hüquqi 
qiymətini aldı.

Dünya dövlətləri istiqlalımızı tanı-
dılar. Bu sırada ilk olaraq Türkiyə, Ru-
mıniya, Pakistan, İsveçrə, İran gəldi. 
Növbəti aylarda ABŞ, Rusiya və başqa 
dövlətlər də müstəqilliyimizi etiraf etdilər. 
Azərbaycanın BMT-yə üzvlüyü (2 mart 
1992-ci il) onun beynəlxalq aləmdə de-
fakto tanınmasını təsdiqlədi. 1992-ci ilin 
mayında Milli Məclis tərəfindən Dövlət 
himnimiz, az sonra üçrəngli bayrağı-
mız, içində alov olan səkkizguşəli ulduz 
təsvirli dövlət gerbimiz təsdiq edildi. Bu 
məqamda, istiqlal şairi Əhməd Cava-
dın milli bayrağımızın vəsfinə yazdığı 
şeirdən qanadlı misralar yada düşür: 

Köksümdə tufanlar gəldim irəli, 
Öpdüm kölgən düşən mübarək yeri! 

Doğru fikirdir ki, müstəqilliyi qoru-
yub saxlamaq onu qazanmaqdan qat-
qat çətindir. Ölkəmizin BMT üzvlüyünə 
qəbulu Qarabağda Xocalı soyqırımın-
dan bir həftə sonra baş tutdu, iki ay 

sonra isə Şuşa və Laçın işğala məruz 
qaldı. Sanki tilsimli bir əl ətəyimizdən tu-
tub bizi geri çəkir, faciələr burulğanına 
sürükləyirdi. Beləcə, cəbhədə vəziyyət 
günbəgün gərginləşirdi. Növbəti ildə Qa-
rabağın dağlıq hissəsi və daha bir neçə 
ətraf rayonumuz erməni quldurlarının 
əlinə keçdi. Nə onlara qarşı qətiyyətli 
mübarizə üçün nizami ordumuz var-
dı, nə də siyasi hakimiyyəti zəbt etmiş 
AXC–Müsavat cütlüyü bunun fərqinə 
varırdı. Dövlət müstəqilliyinin tamamilə 
məhvə sürüklənməsi təhlükəsini görən 
xalq öz nicatını dünya şöhrətli ictimai-si-
yasi xadim Heydər Əliyevin hakimiyyətə 
qayıdışında gördü. Ulu öndər hələ ötən 
əsrin 70-ci illərindən öz strategiyasına 
uyğun olaraq respublikamızda geniş-
miqyaslı proqramlar həyata keçirmiş, 
müasir iqtisadi potensialın formalaş-
dırılmasına, sosial-mədəni həyatın 

canlandırılmasına və milli-mənəvi 
dəyərlərin dirçəldilməsinə nail olmuşdu. 
Bütün bunlar gələcək istiqlalımız üçün 
etibarlı zəmin yaratmışdı. 

Doxsanıncı illərin əvvəllərində isə 
Azərbaycanın böyük oğlu Naxçıvan-
dakı siyasi fəaliyyəti ilə müstəqilliyə 
sadiqliyini layiqincə sübuta yetirmişdi. 
Muxtar respublikanın rəsmi adından 
“sovet sosialist” sözlərinin çıxarılma-
sı, parlamentdə üçrəngli bayrağımızın 
qaldırılması, digər dövlət rəmzlərinin 
bərpası kimi çox cəsarətli addımlar atıl-
mışdı. 1993-cü ilin yayında, nəhayət, 
xalq öz taleyini və qurtuluşunu dahi 
siyasətçiyə etibar etdi. Tam inamla 
deyə bilərik ki, həmin çətin zamanda 
ölkədə vətəndaş birliyinin, həmrəyliyin, 
sabitliyin qorunub saxlanılması, “imza-
lar içində” millətimizin özünün mübarək 
xəttinin olması, beynəlxalq aləmdə nü-
fuzunun durmadan yüksəlməsi məhz 
unudulmaz böyük şəxsiyyət, ümummilli 
lider Heydər Əliyevin adı ilə sıx bağlıdır.

Ulu öndər çıxışlarında dəfələrlə 
qeyd edib ki, azadlıq arzusu bizim 
istiqbala və istiqlala gedən yolumu-
zu daim məşəl kimi işıqlandırıb. Mil-
li-azadlıq hərəkatının qanunauyğun 

nəticəsi olaraq, 1918-1920-ci illərdə 
Azərbaycan bütün müsəlman Şərqində 
ilk parlamentli, demokratik respublika 
formasında dünyəvi dövlət qurub və 
biz belə bir nadir irsin varisləyirik: “Hər 
bir Azərbaycan vətəndaşı bu irsə layiq 
olmağa çalışaraq, böyük bir tarixi keç-
mişi, mədəniyyəti, yüksək mənəviyyatı 
olan ölkəmizin həm dünəninə, həm bu 
gününə, həm də gələcəyinə dərin bir 
məsuliyyət hissi ilə yanaşmalıdır”.

Yeni əsrdə möhtərəm  Prezidentimiz 
İlham Əliyevin rəhbərliyi altında re-
gionun lider dövləti kimi beynəlxalq 
nüfuzunu və iqtisadi qüdrətini artıran 
ölkəmizdə iqtisadiyyatın dinamik inkişa-
fı təmin edilib. 

Hazırda Rusiya–Ukrayna qarşı-
durması səbəbindən Avropa qitəsinin 
Azərbaycan qazına tələbatı daha da 
artıb. “Şimal–Cənub”, “Şərq–Qərb” 
nəqliyyat dəhlizləri daha işıqlı sa-
bahlarımıza yol açır. Ən böyük tarixi 
nailiyyətimiz isə son iki əsrdə şərəf, 
şöhrət timsallı bir ilkə imza atmağı-
mız, böyük sərkərdəlik məharəti nü-
mayiş etdirən İlham Əliyevin rəhbərliyi 
ilə, igidlərimizin qanı-canı bahasına 
ərazilərimizi almağımız, düşmən əlində 

olan torpaqlarımızı birdəfəlik xilas 
etməyimiz olub.

...Haqq pərvanəsi olan, oğlu 
Təbrizin Qarabağ döyüşlərində şəhidlik 
zirvəsinə ucalması ilə qürur duyan şair 
Xəlil Rza bir zaman yazmışdı: “Yalnız, 
yalnız öz köksümdən qüdrət, qüvvət 
istəyirəm, Bu dünyanı ürəyimcə qurmaq 
üçün səlahiyyət istəyirəm...” Hazırda 
Azərbaycan məhz öz köksünün qüdrəti, 
qüvvəti ilə o səlahiyyəti qazanıb və 
zirvələrə doğru qətiyyətlə irəliləyir.

Ötən il xalqımız ilk dəfə Müstəqilliyin 
Bərpası Gününü tam fərqli şəkildə, 
öz ərazi bütövlüyünü bərpa etmiş qa-
lib xalq kimi böyük təntənə ilə qeyd 
etdi. Dövlətçilik tariximizdə müstəsna 
əhəmiyyətli mərhələ olan həmin gü-
nün mahiyyəti və məzmunu daha 
dolğun ifadə olundu. Bu gün dövlət 
müstəqilliyimizin bərpasının daha 
çox sevincini yaşayırıq. Çünki, bu il 
“Şuşa İli”dir və bu fonda bayram daha 
möhtəşəm təsir bağışlayır. İnanırıq ki, 
xalqımız yeni-yeni möhtəşəm uğurlara 
nail olacaq, dövlətçiliyimizin inkişafı və 
möhkəmləndirilməsi istiqamətində daha 
böyük nəticələr əldə edəcək.

Əli NƏCƏFXANLI, “Xalq qəzeti” 

18 Oktyabr Müstəqilliyin Bərpası Günüdür

Dövlət müstəqilliyimizin bərpası 
milli kimliyimizin rəsmi təsdiqidir

İqtisadi uğur formulu: Qüdrətli dövlət və yüksək rifah cəmiyyəti 
Azərbaycan son 19 il ərzində bütün sahələrdə, o cümlədən, 

iqtisadi sektorda inkişafın dönüş mərhələsini yaşayır. Öz 
tarixi ərazi bütövlüyünü gerçəkləşdirməklə ölkəmiz yeni 

qlobal reallıqlar fonunda növbəti və daha böyük transformasiya 
astanasına keçid edir.

Ötən müddətdə dövlət başçımı-
zın müdrik siyasəti, gərgin səmərəli 
fəaliyyəti sayəsində respublikada 
uğurla həyata keçirilən iqtisadi is-
lahatlar milli iqtisadiyyatın davam-
lı inkişafını və müasirləşməsini, 
iqtisadi infrastruktur quruculuğu 
proseslərinin sürətlənməsini təmin 
edib. Beləliklə, Azərbaycan dünya 
miqyasında sabit və davamlı iqti-
sadiyyatı, eləcə də böyük maliyyə 
resursları olan, mühüm geosiyasi 
və geoiqtisadi mövqe tutan, qlobal 
enerji təhlükəsizliyinin təminatında 
strateji rol oynayan bir dövlətə çev-
rilib. 

Son 19 ildə ölkəmiz ən çətin, 
ağır sınaqlarda büdrəməyib, 
qarşılaşılan problemlərin həllini 
yüksək səviyyədə həll edib, eyni 
zamanda, beynəlxalq və regional 
əməkdaşlığa sanballı töhfələr ve-
rib, qlobal layihələrin təşəbbüskarı 
və iştirakçısı kimi tanınıb. Həmçinin 
artan iqtisadi güc və beynəlxalq nü-
fuz respublikamıza Cənubi Qafqa-
zın və ətraf regionların iqtisadiyyat-
larının mənzərəsini dəyişdirməyə 
mühüm təsir göstərən strateji 
məqsədlərin müəllifi olmaq imkanı 
yaradıb. 

Azərbaycan hazırda postkon-
flikt dövründə keyfiyyətcə yeni olan 
və 2022‒2030-cu illəri əhatə edən 
strateji inkişaf mərhələsini yaşayır. 
Bu strateji dövrdə yeni nəsil struktur 
və institusional islahatlar vasitəsi 
ilə iqtisadi artımın müasir, eyni 
zamanda, davamlı mənbələrini 
hərəkətə gətirir, milli iqtisadiyya-
tın innovasiya yönümünü daha da 

gücləndirir, iqtisadiyyatın qlobal 
dəyər zəncirinə səmərəli inteqrasi-
yası yolu ilə dövlətin qüdrətini daha 
da artırır. 

“Azərbaycan‒2030: so-
sial-iqtisadi inkişafa dair Mil-
li Prioritetlər”in təsdiq olunma-
sı və bu prioritetlərə əsaslanan 
“2022‒2026-cı illərdə sosial-iqti-
sadi inkişaf Strategiyası”nın hazır-
lanması da qeyd edilən məqsədin 
gerçəkləşdirilməsini şərtləndirir. 

Xatırladaq ki, adı çəkilən stra-
tegiyanın reallaşması nəticəsində 
ölkə iqtisadiyyatında böyük 
dəyişikliklər gözlənilir, iqtisadi ar-
tımın tamamilə yeni keyfiyyət 
amilləri bazasında formalaşaca-
ğı, xüsusilə prioritet sahələrdə 
artım templərinin sürətlənəcəyi, 
iqtisadiyyatın və məşğulluğun da-
yanıqlığının daha da güclənəcəyi 
proqnozlaşdırılır. Bütün bunlarla 
bərabər, ekspetlər tərəfindən yerli 
və xarici investorların iqtisadiyyat-
da fəallığının artacağı, qeyri-xam-
mal ixracının genişlənəcəyi bildirilir. 

Qeyri-neft-qaz sektoruna, 
xüsusilə ərzaq təhlükəsizliyinin 
daha da möhkəmləndirilməsini 
təmin edən rəqabətqabiliyyətli aq-
rar istehsal sahəsinə, habelə ema-
lı sənayesinə dövlət dəstəyinin 
gücləndirilməsi üçün geniş həcmdə 
investisiyalar cəlb olunması, 
habelə dövlət-özəl tərəfdaşlığı ilə 
bu sahədə resurs təminatının daha 
da yaxşılaşdırılması məqsədilə 
tədbirlər həyata keçirilməsi də 
planlaşdırılır. 

“2022‒2026-cı illərdə sosial-iqtisadi inkişaf 
Strategiyası”nda nəzərdə tutulan tədbirlərin 
reallaşdırılacağı təqdirdə nail olunacaq uğurlar 
barədə danışan iqtisadçı ekspert Elçin Əliyev dedi:

– Adı çəkilən strategiyanın 
gerçəkləşdirilməsinin yaratdığı 
nəticələrlə bağlı, ilk növbədə, 
onu deyə bilərəm ki, dövlətə 
məxsus olan hüquqi şəxslərin 
fəaliyyətinin iqtisadi səmərəsi 
yüksələcək, iqtisadiyyatda 
şəffaflıq daha da artacaq, iq-
tisadi idarəetmənin keyfiyyəti 
yeni səviyyəyə qalxacaq. Dövlət 
əmlakının özəlləşdirilməsi və 
dövlət‒özəl tərəfdaşlığının 
genişləndirilməsi, dövlətə 
məxsus olan hüquqi şəxslərin 
restrukturizasiya tədbirlərinin 
həyata keçirilməsi, burada 
dövlət payının azaldılma-
sı sahəsində müvafiq işlər 
görüləcək.

Makroiqtisadi və maliyyə 
sabitliyinin qorunması, dövlət 
büdcəsinin dayanıqlığının 

və səmərəliliyinin artırılması 
mexanizmləri təkmilləşdiriləcək. 
Kapital bazarının inki-
şaf mühitində əhəmiyyətli 
dəyişikliklər baş verəcək, real 
sektorun və sahibkarlığın 
maliyyə xidmətlərinə, həmçinin 
resurslarına çıxış imkanlarının 
genişləndirilməsi mexanizmləri 
gücləndiriləcək.

İnsan kapitalının davam-
lı inkişafı və yeni keyfiyyətə 
transformasiyası mühiti daha 
da təkmilləşəcək, milli iqti-
sadiyyatda innovasiyaların 
sürətlə mənimsənilməsi üçün 
zəruri ekosistem formalaşacaq, 
ölkənin “yaşıl enerji” məkanına 
çevrilməsi və ətraf mühi-
tin sağlamlaşması prosesləri 
sürətlənəcək.

İnnovasiyalar təşviq 
ediləcək, müasir texnoloji 
həllərin tətbiqi genişləndiriləcək, 
bu əsasda iqtisadiyyatın 
səmərəlilik əsasında inkişafı və 
rəqabətədavamlılığı təmin olu-
nacaq.

“2022‒2026-cı illərdə sosial-
iqtisadi inkişaf Strategiyası”nın 
reallaşdırılması nəticəsində bü-
tün bunlarla bərabər, əhalinin 
sosial müdafiəsi, xüsusilə 
həssas təbəqələrin sosial 
təminatı gücləndiriləcək, pensi-
ya sistemində mühüm keyfiyyət 
dəyişikliyi baş verəcək.

Nəhayət, ölkənin sosial-iq-
tisadi inkişafında tarixi dönüş 
dövrü və yeni strateji mərhələ 
olan işğaldan azad edilmiş 
ərazilərin bərpası və ölkə iq-
tisadiyyatına reinteqrasiyası 
əsasında bu regiona böyük qa-
yıdış təmin ediləcək.

Vaqif BAYRAMOV,  
“Xalq qəzeti”

Ölkə əhalisinin sayı 10 milyon 
198 min 640 nəfərə çatıb

İlin əvvəlindən ölkə əhalisinin sayı 42 min 274 nəfər 
və ya 0,4 faiz artaraq sentyabr ayının 1-i vəziyyətinə 10 
milyon 198 min 640 nəfərə çatıb.

Dövlət Statistika Komitəsinin verdiyi məlumata görə, 
əhalinin ümumi sayının 52,9 faizini şəhər, 47,1 faizini isə kənd 
sakinləri təşkil edib. Kişilərlə qadınların xüsusi çəkiləri isə 
dəyişməyərək eyni olub.


